
Abstract: 

The society depicted in Ahmed Nadeem Qasmi's stories has a distinctly progressive 

background. In this society, the self-respect of the poor people has been continuously 

undermined by the rich and feudal class. Majority of characters in these stories does 

not have a respectable position in the society. The real names of these poor people are 

distorted and they are addressed in a contemptuous manner. In this research paper, in 

the light of Ahmed Nadeem Qasmi's short stories, the social and economic reasons that 

lead to the undermining of the self-esteem of the poor sections of the society have been 

discussed in detail. Ahmad Nadeem Qasmi has portrayed life in his short stories with such 

realism that the human beings depicted in them are not lifeless; rather, they breathe and exist 

vividly. They either perceive their personal dignity themselves or the storyteller presents their 

wounded dignity in such a way that readers are compelled to reflect upon it. This, in turn, 

makes them intensely aware of the inequalities present in society. 

وش ارتقا تسلسل کے احمد ندیم قاسمی کے افسانوں  کی ایک خاص خوبی یہ ہے کہ اس میں فن اور فکر دونوں اعتبار سے  توازن بد 

ع رنگ شامل کر وستی کے متنوکو مارکسزم تک محدود کرنے کی بجائے اس کے دامن  میں انسان دنے ترقی پسندی  ساتھ موجود ہے۔ انھوں 

جائے تو ان  ر سے دیکھاکے اسے پرکشش بنانے کی کوشش کی ۔ ان کا فن نصف صدی سے بھی طویل قصہ ہے بلکہ فکری کینوس  کے اعتبا

نس لیتا ہے۔ اور سائی کےساتھ  نائن ایلیون تک پوری قوت اور تواناکے فن کے کینوس میں رہتا بستا انسان دوسری جنگ عظیم  سے لے کر

ں نسان کا کینوس صدیوارت میں اس چونکہ یہ انسان ازل اور ابد کے ساتھ نہ ٹوٹنے والے معنوی رشتے کی بنیاد پر منسلک ہے ، تو ایسی صو

 تک پھیل جاتا ہے۔ 

ی بات یہ ہے کہ نہ تو ان کی زبان خارجی جبر کے زیرِ اثر خاموش احمد ندیم قاسمی نے سینکڑوں افسانے لکھے اور سب سے بڑ 

ر یا ہوئی اور نہ  ہی ان کے دل و دماغ میں کہانی کے سوتے ٰخشک ہوئے ۔ خلیل الرحمٰن اعظمی کے خیال میں تقسیم ہند کے بعد بیشتر افسانہ نگا

 یں زوال کا شکار ہوگئیں اور اسی زمانے میں احمد ندیم قاسمی کی افسانہتو خاموش ہوگئے یا تجربات کا خزانہ خالی ہونے کی وجہ سے ان کی تحریر

کے  باوجود نہ تو مصلحتوں کا شکار ہوئے اور نہ  ہی اپنے موقف سے پیچھے ہٹے ۔ اس کی  ایک وجہ یہ بھی تھی کہ ان کی کہانیاں ترقی پسندیت 

کو ر سے  جذباتی نعرہ بازی ، انقلاب کے باغیانہ پرچار یا پروپیگنڈے سے خود کو بچاتی ہوئی  ان کے تصورِ فن کے آغوش میں سمٹ کر  خود اعتبا

 پیش کرتی ہیں۔ اور نظریے کے ساتھ بچگانہ یا غیر تخلیقی تعلق استوار کرنے کی بجائے زندگی کے ساتھ دانشورانہ ربط پیدا کرنے  پر یقین

ملتا بلکہ   ہیں۔ ڈاکٹر محمد صادق  کا اس ضمن میں ماننا ہے کہ  احمد ندیم قاسمی کے ہاں کسی خاص سیاسی فلسفے کی تبلیغ اور اس پر اصرار نہیںرکھتی

 (۲وہ اپنی کہانیوں میں زندگی کے تجربات کو سچائیو ں کے ساتھ پیش کرنے پر یقین رکھتے ہیں۔)

ندگی کی جو تصویر سچائیوں سمیت پیش کی ہے ، اس  میں  دکھائی دینے والے انسان  بے جان احمد ندیم قاسمی نے افسانوں میں ز 

قار کو کچھ ومجروح ہوتے ہوئے  کار ان کے نہیں ہیں بلکہ سا نس لیتے ہیں۔ وہ اپنے ذاتی اور شخصی وقار کو یا تو خود محسوس کرتے ہیں یا کہانی

محسوس کرنے  ت کے ساتھشدچنے پر مجبور ہوجاتے ہیں اور سماج کی اس ناہمواری کو ایسے انداز سے پیش کرتا ہے کہ پڑھنے والے سو

۔ اسلوب احمد صل کرتے ہیںحا لگتے ہیں۔ اس عمل کے ذریعے وہ سماج کی ترجمانی دانشورانہ پس منظر کے ساتھ پیش کرنے میں  کامیابی 

ور خامیاں نمایاں  خوبیاں ا بھی رکھ دیتے ہیں جس میں ان کیانصاری کے بقول وہ اپنے افسانوں کے ذریعے لوگوں کے سامنے ایک آئینہ

 ر کی روشنی میں ہوتا ہے جس میں( اس معیار کا تعین ان کے ترقی پسندانہ منشو3ہو جائیں اور ایک معیار بھی جہاں تک انہیں پہنچنا ہے۔)

 طبقاتی تفریق کا   یہی ہے کہ  ہے۔ ان کی خواہش ہیمذہب ، انسان دوستی اور طبقاتی  تفریق سے نجات کی خواہش ساتھ ساتھ موجود ہوتی

 قمر ۔ یہی وجہ  ہے   کہ جائیں گے سانس لینے کے قابل بنخاتمہ ہو جائے ، تو سماج  میں رہنے بسنے والے انسان عزت نفس بحال رکھتے ہوئے

طبقاتی تفریق سے  (۴  دیتے ۔)کم اہمیت نہیںرئیس  کے بقول قاسمی صاحب  طبقاتی جبر و ظلم  سے انسان کی آزادی کو  سیاسی آزادی سے 

ں کے مارے ان ں میں ذلتونجات میں فرد کی عزت نفس کے تحفظ اور وقار کی بحالی کا راز پوشیدہ ہے۔ قاسمی صاحب نے اپنے افسانو

ں اپنی اصلاح کے دونوسماج  لوگوں  کی تلخ تصویر اس لیے دکھائی ہے کہ قارئین کو زندگی کے اس رخ سے نفرت ہوجائے اور زندگی اور

ہے۔انسان اس عزت   تحفظ بھیقابل بن جائیں ۔ روٹی اور جنس کے علاوہ انسان کی ایک انتہائی اہم ضرورت شخصی  وقار اور عزت نفس کا

 کہجہ ہے بھی ۔ یہی و را لے کرسہانفس کو خاندان ، دولت یا ذہانت کے ساتھ نتھی کر کے بھی اسے سہارا دیتا ہے اور اخلاق اورمذہب  کا 

 س کے شخصی وقار کواسی طرح ا جس طرح اسے بھوکا رکھنا یا جنسی ضرورت پوری کرنے کے قانونی یا ثقافتی حق سے محروم رکھنا ظلم ہے ۔

 Humiliationنگریزی میں اتذلیل کے لیے ۔   ۔جس سے انسان کی تذلیل ہوتی ہےمجروح کرنا بھی  روحانی اعتبار سے بہت بڑا ظلم ہے

ر ڈکشنری میں کا لفظ مستعمل

ٹ

س
ب

 کے معنی درج ذیل ہیں۔   Humiliation ہے۔ میریم وی

To reduce (someone) to a lower position in one's own 

eyes or others' eyes: to make (someone) ashamed or 

embarrassed.  (5)   

 ئے ۔  ہ کیا جاں کی نظروں میں گرایا یا شرمندیعنی کسی انسان کی تذلیل کا مفہوم یہ ہے کہ اسے  اس کی اپنی یا دوسرو

نوں کی تذلیل کا حوالہ نمایاں حیثیت رکھتا ہے ۔ یہ کہنا بے جا نہ ہوگا کہ قاسمی انسانی احمد ندیم قاسمی کے افسانوں میں انسا

سے قارئین تک پہنچانا چاہتے ہیں۔ قاسمی کے  تذلیل کو سماجی ، اقتصادی اور سیاسی پس منظر میں ابھار کر انسان دوستانہ پیغام کو بالواسطہ انداز

 افسانوں میں ایسے کردار بہ کثرت موجود ہیں جن کی کہیں جذباتی اور کہیں روحانی سطح پر مسلسل تذلیل ہوتی ہے اور کہیں پر جسمانی تشدد

 کے افسانوں میں ان جملوں کی کاٹ اس تذلیل کی شدت کو نمایاں کرنے کے لیے اہم کردار ادا کر تا ہے۔ اگر چہ یہ حقیقت ہے کہ قاسمی

جو کسی جاگیردار ، وڈیرے ، سرمایہ دار یا استحصال کے روپ میں  جلوہ گر کسی بھی انسان کی زبان سے ادا ہوئے ہیں ، جسمانی تشدد کے 

بے عزتی اس وجہ سے کرتا ہے کہ وہ مسلسل میں ہیڈماسٹر اسکول استاد  کی  "جان ایمان کی خیر "افسانہمثلاً ۔ مقابلے میں بھی زیادہ ہے 

انور خان اپنی کمزوری اور بیماری کا ذکر کرے اپنی پنڈلیاں دکھاتا ہے ۔تو ہیڈ ماسٹر بڑے اسکول استاد غیر حاضرہے ۔ بیماری کی وجہ سے 

 تذلیل آمیز انداز میں کہتا ہے :

نی پنے روحاہاتھوں اآفرین ہے آپ پر ۔۔۔باہیں اور پنڈلیاں تو دکھا دیں ۔اب لگے ‘‘

 کیحب آپ صافرزندوں کے سامنے دھوتی بھی اتار دیں تاکہ یہ اچھا سبق سیکھیں ۔ماسٹر 

 (۶)’’ذات کیا ہے ۔

ہیڈماسٹر کا آخری جملہ سماج میں موجود اس تلخ  حقیقت کی نشاندہی کرتا ہے  جس کی وجہ سے سماج کی ایک مخصوص آبادی ہر   

 شک کرنا دراصل  کی ذات پرہوتی رہی ہے۔ ان کی ذات ان  کے لیے سب سے بڑی گالی ہوتی ہے ۔ اور کسی دور میں پیدائشی گنہگار پیدا

کے پیمانے  ت اور ذلتاسے حقارت کی نظر سے دیکھنا ہے۔ ذات میں انسان کا کوئی اختیار نہیں ہوتا اور ذاتوں کے حوالے سے عز

 پیشوں  شرے میں بھیں کو چھوڑ کر مسلمان معاؤتک گہرے ہیں  کہ ہندو کے اثرات اس حد انسانوں کے بنائے ہوئے ہیں۔ ذات پات 

ن کو اس کے ے میں انساایسے معاشر ، تو  معاشرے میں ذات ایک گالی ہوجسہے ۔پایا جاتاکے حوالے سے طبقات او رذاتوں کا سلسلہ 

 حظہ کیجیے ۔نورخان کا جواب ملاا ماسٹر میں۔ایسے سی کرتا ہے اس کی ذہنیت کی عکاکردار کی بنیاد پر نہیں ٹٹولاجاتا ۔ہیڈماسٹر کا ذات کا پوچھنا

 رت کی ستمآپ میری ذات پوچھتے ہیں ، میں انسان ہوں ۔۔۔سمجھے آپ ؟ اور یہ قد‘‘ 

رت  کی ضروظریفی ہے کہ مجھے آپ ایسے حیوان کے تحت کام  کرنا پڑا ۔مجھے اس ملازمت

جب چاہا پھینکا ۔ ہا پہن لیا ، جب چاہا اتار۔جب چا، جہاں انسان جوتا بن کر رہ جائےنہیں 

  (7)’’۔۔

عزت نفس بحیثیت انسان ایک اہم سماجی ضرورت ہے ۔کوئی بھی انسان یہ برداشت نہیں کرسکتا کہ اس کی دوسرے انسانوں  

یتی در سے ہلا کر رکھ  اندنسان کواور پھر اپنے گھروالوں ، اولاد یا شاگردوں کے سامنے ایسی ذلت ا کے سامنے یا اکیلے میں بے عزتی ہو

 تیار نہیں  بالکل بھی۔یہی وجہ کہ عزت کی خاطر انسان اپنا بہت سارا نقصان بھی کردیتا ہے لیکن عزت پر سودا کرنے کے لیےہے

 نکتہیہ پر م ایک مقا بھی میں "نولاسا"احمد ندیم قاسمی نے یہ پیغام دینے کی کوشش کی ہے ۔ افسانہ  بھی  ہوتا۔ماسٹر انورخان کے روپ میں

 کہ وہ چمارن کا بیٹا  ہے اس لیےلڑکی دے کر داماد بنانے کے لیے تیار نہیں اپنی  سامنے لانے کی کوشش کی گئی ہے ۔سانولے کو کوئی بھی

 ہے ۔

محبت  قاسمی صاحب پیغام دیتے ہیں کہ  میں ملتی ہے ۔افسانے کے ایک کردار کی زبانی "افق"اسی طرح کی کیفیت افسانہ  

۔اس کی ماں بھی غریب ہے بیٹا یتیم اختر نے کوئی جرم نہیں کیا۔ تو پھر اختر کا جرم کیا ہے ؟ اس کا جرم یہ  ہے کہ وہ ایک مفلس باپ کاکرکے 

ہے جو اپلوں کا دھواں پیتے پیتے دمے کی شکار ہونے والی ہے ۔وہ خود بھی ایک کلرک ہے جسے اس کا سیکرٹری اکثر گدھا کہہ کر پکارتا ہے 

بری کی بنیاد پر انسانی معاشرے  کا المیہ یہ ہے  کہ چاہے کھیت کلیان ہو ، یا کوچہ و بازار ، حجرہ   ہو ، مسجد ہویا مندر ۔ ہر جگہ  تمام انسان  برا( 8)۔

سا ت ، جہالت اور انا کی  کسی نہ کسی حوالے سے تسکین کی خاطر اکٹھے ہوتے ہیں۔ یہی وجہ ہے کہ ب
عص

 

ت
 دفتروں ، اکٹھے نہیں ہوتے بلکہ اپنے 

ت بازاروں ، عدالتوں  اور گلی کوچوں میں جہاں کہیں انسان اکٹھے ہوتے ہیں ، سماجی  اور طبقاتی تفریق کی بنیاد پر اکٹھے ہوتے  ہیں۔ چھو

 کا عمل چھات محض ایک مذہبی مسئلہ نہیں بلکہ سماجی مسئلہ بھی ہے اور طبقاتی بھی ۔ غریب نوجوان اختر کو دفتر میں گدھا کہہ کر پکارنے

 تعلیم یافتہ اور مہذب معاشرے میں جاہلانہ یا انانیت پسندانہ رویے کا مظہر ہے ۔ 

تذلیل کے حوالے  احمد ندیم قاسمی کے دیگر کئی ایک افسانوں میں بھی موجود ہیں ۔ان کہانیوں میں احمد ندیم قاسمی  انسانوں کی 

 لیکن، جو اپنے جیسے ر کرتے ہیںاپنے نمائندہ کرداروں یا باالفاظ دیگر ہمزاد کرداروں کے ذریعے ان انسان دشمن قوتوں سے نفرت کا اظہا

با "ڑ توڑتے ہیں ۔افسانہ غریب انسانوں پر ظلم کے پہا سب
ببب
بل ب
ھ

 

ت

 کا  کچھ اس قسمبھیمیں بڑے ملک صاحب کا کردار  "لارنس آف 

 بڑے ملک نےل میں اس ہے۔مسکین جو ایک غریب نوجوان ہے اور پیشے کےا عتبار سے جولاہا ہے ۔اس کی غلطی محض اتنی ہے کہ چوپا

رت میں صو اور گالیوں  کی ں ، مارپیٹہو ۔ اس کی اس گستاخی کی سزا اسے گھونسو کو اتنا کہا ہے کہ ملک صاحب تہہ بند سنبھالو ، ننگے ہورہے

 ملتی ہے ۔ 

کہانی کے ایسے کرداروں کے ذریعے کہانی کار انسان دوستی کا رنگ ابھارنے کے لیے مذہبی حوالہ بھی لے آتے ہیں ۔مثلاً  

 ۔اصل نام مسکین ا بھولا ہےدمی ہے ۔ بڑا نیک آدمی ہے لیکن بڑچھوٹے ملک خدابخش اس کے حوالے سے بتاتے ہیں کہ وہ بڑا کاریگر آ

 اور مسکین کی واس کی شخصیت کے  ان حوالوں کے ذریعے بڑے ملک کی  (9)ہے لیکن لوگ سکین سکین کے نام سے بلاتے ہیں ۔

 

بت ب

 

ش
ح

 مدد ملی میںا کرنے گہرنہ رنگ کو معصومیت کوفنکارانہ انداز سے سامنے لانے کی کوشش کی گئی ہے جس کے نتیجے میں انسان دوستا

م بگاڑے جاتے ناں کے  اصل ہے۔کہانی میں یہ بھی بتایا گیا ہے کہ غریب انسانوں کی معاشرے میں کوئی عزت نہیں ہوتی ۔ ایسے لوگو

ار بتا تا ہے تو زمیند  نام عبداللہایک غریب مزارع اپنا ۔ کہانی میں میں بھی  ہے "اصول کی بات  "نے کا حوالہ افسانہے جاہیں ۔نام بگاڑ

 رتا ہے ۔پکا "دلا " کوکہا کرو۔ اور پھر اس کی کہانی کے اختتام تک زمیندار عبداللہ  "دلا"اس کا نام بگاڑ کر کہتے ہیں کہ 

قاسمی صاحب کے افسانوں میں طبقاتی تفریق کے خلاف  کہیں زیریں سطح پر تو کہیں بالائی سطح پر احتجاج  کی کیفیت ملتی ہے ۔ان  

نیا د کو ملتا ہے ۔  فرق دیکھنےمیںکے خیال میں انسان مرنے کے  بعد بھی برابر نہیں ہوتے بلکہ موت کے بعد غریبوں اور امیروں کے ماتم 

  کیفیت طاری کردیتی پر ماتمیشہردولت کے سامنے سربسجود ہوتی ہے ۔یہی وجہ ہے کہ گاؤں یا شہر میں کسی امیر کی موت سارے گاؤں اور 

 جہ سےپانی ، جس کی وہےطویل دورانیے تک رہتی ہے اس کے برعکس غریب کی موت تالاب میں گرتے ہوئے کنکر کی مانند ہوتی ہے جو 

  اس فرق کو انسانایک مقام پر میں"کپاس کاپھول  "سطح پر لہریں پھیل جاتی ہیں اور تھوڑی دیر بعد پانی ساکن ہوجاتا ہے ۔افسانہ کی 

  کی کوشش کی گئی ہے ۔قاسمی صاحب کے بقول :دوستانہ تناظر میں ابھارنے

ہوا تھا۔ کئی دن   کیا شاندار ماتمگیا تھا تومربعض موتیں کتنی آباد اور بعض کتنی ویران ہوتی ہیں ۔خود راحتاں کا ننھا بھائی کنویں میں گر کر ‘‘

ں  اور پھر انہی دنولگے رہے تھے  آنے والوں کے ٹھٹتک بین ہوتے رہے تھے اور گھر سے باہر چوپال پر دور دور سے فاتحہ خوانی کے لیے  

 چوہدری فتح بیٹھاروز وہ چوپال پر  ر تیسرے ہیکریمے نائی کا بچہ نمونیے سے مرا تو بس اتنا ہوا کہ اس  روز کریمے کے گھر کا چولھا ٹھنڈا رہا ۔او

 (1۰)’’تے ہیں ہو میں دفن برابر ہوجاتے ہیں ۔سب مٹی ۔مرکر تو سبمیں ایسا فرق تو نہیں ہونا چاہیےدین  کا خط بنا رہا تھا۔ موت 

کچے گھروں میں انسانیت موجود ہوسکتی  غریبوں کے کی ہے کہ  آشکاراقاسمی صاحب نے اپنی کہانیوں کے ذریعے یہ حقیقت 

میں بھی "کفارہ "کیفیت افسانہ ہے  جو ہمیں فاصلوں سے نظر نہیں آتی لیکن قریب کا مشاہد ہ کرنے سے یہ حقیقت  کھلتی ہے ۔ کچھ ایسی  ہی 

بیلوں کا جوڑا لیے ہے ۔پیرو کے والد کی بیماری پر خرچہ ہوتا ہے تو کچھ بھی باقی نہیں بچتا۔ زمینیں بنجر ہوجاتی ہیں اس لیے کہ ہل چلانے کے 

تو اسے پتہ چلتا ہے  کہ اس کے پاس ان قیمتی  باپ کی بیماری کی نظر ہو گیا۔ پیرو اپنا گھر بیچ کر بیلوں کا جوڑا خریدتا ہے  لیکن جب شام ہوتی ہے

بیلوں کو ٹھہرانے کے لیے جگہ بھی نہیں ہے ۔ایسے میں کوئی صاحب جائیداد اس کے کام نہیں آتا  جس سے کہہ کر وہ اپنے بیلوں سمیت 

ٹے بھائی اور ماں کے ساتھ ان وہاں پر رہائش اختیار کر لے ۔ اس کی نظر غریب دھوبیوں کے گھرپر پڑتی ہے اور وہ کموں ، اس کے چھو

کے گھرپر رہائش اختیار کر لیتا ہے ۔سماج کی نظر میں ایک صاحب جائیداد شخص کا غریب دھوبن کے گھر رہنا معیوب عمل ہے اور وہ بھی 

رہ سکے گا۔ اس حوالے سے ہچکچاہٹ سے کام لے رہے ہیں ۔ صرف اس وجہ سے کہ ایک زمیندار کا بیٹا کیسے ان کے گھر میں ان کے ساتھ 

 پیرو ان کے اس خدشے کو بھانپ کر کہتا ہے :

  نے ایکیہ کوئی عجیب بات نہیں ۔ ہم سب مسلمان ہیں اس لیے ہم سب ایک ہیں  ۔میں‘‘

 ا کی اتنی کھلینو تو خددرخواست کی ہے ۔ تم مان لو تو میں تمہیں دعا دوں گا۔ اور اگر تم نہ ما

  (11)’’ نکلا تھا۔اپنا گھر سمجھ کر تمہارے ہاں آزمین تو ہے ہی ۔بسر کر لوں گا۔ میں تو 

وہ تھوڑا ہی عرصہ گزارنے کے بعد ان سے مانوس ہو گیا اور ان کی محبت کے سحر میں مبتلا ہوگیا۔ پھر اس کے بعد اسے ایک اور  

تھ شادی کی تو اس کموں کے سا نےکہ اگر اس  وہ سوچتاذہنی عذاب سے دوچار ہونا پڑا ۔ اسے کموں سے اور کموں کو اس سے محبت ہوگئی ۔ 

 کی راہ میں ں ہیں ۔محبتکیوکے برادری کے لوگ کیا سوچیں گے ۔ اس مقام پر وہ محسوس کرتا ہے کہ آخر انسانوں میں جماعت بندیاں 

 (1۲)۔ں  کو حائل ہونے کی کیا ضرورت ہےسماج اور گاؤ

ہے ۔پیرو مجبوری کی وجہ سے ان کے گھر میں ٹھہر جاتا ہے اور پھر یوں دیکھا جائے تو اس کہانی میں انسان  دوستانہ رنگ موجود  

 متاع پنی زندگی کی قیمتین کے لیے اا کہانی کے اختتام پر وہ ان  کی خدمت اور بے پناہ خلوص کے سحر میں مبتلا ہو کر ان کا ہوجاتا ہے اور

ود ہوتی محد وہ کسی طبقے تک نہہوتی اور  یہ کہانی ہمیں بتاتی ہے کہ محبت اور ایثار کی کوئی سرحد نہیںلٹانے کے لیے بھی آمادہ ہوجاتا ہے ۔

  ہیں۔ دینے کا حوصلہ رکھتے ار کو پناہہے ۔ دھوبی سماج کی نظر میں ذلیل سمجھے جاتے ہیں لیکن کہانی کی روشنی میں وہ ایک ضرورت مند زمیند

جود ہیں تو  مو صورت میں میں غریب  مولوی ابوالبرکات کی قدر کرنے والے لوگ چودھری فضل داد کیقاسمی کے افسانے "الحمد للہ " 

  ہے ۔ اس کے ساتھ ساتھ سماج میں کا وہ منفی  روپ بھی ہے جو قلاش مولوی ابوالبرکات کو مولوی ابل بنا دیتا

اس انداز سے کی جاتی ہے کہ انہیں بے جا انکساری اور غربت کا  منفی اثر بچوں کے اخلاقیات پر بھی پڑتا ہے ۔بچوں کی تربیت  

  "رئیس خانہ"خوش اخلاقی سے کام لینا پڑتا ہے ۔
س
بک ب
س

 رت پہاڑی علاقہ ہےرر کا خوبصومیں جس گاؤں اور ماحول کی عکاسی کی گئی ہے وہ 

وں اور ان ہے کہ وہ امیر یہ کی گئیرہتے ہیں ۔مقامی بچوں کی تربیت جاتے  جہاں متمول لوگ  بچوں سمیت سیر سپاٹے کے لیے آتے  

 مختلف لیکن یہاں پس منظر کا کام ہے دیکھا جائے تو اخلاقی اعتبار سے کسی کو سلام کرنے میں پہل کر لینا نیکیکےبچوں کو سلام کیا کریں ۔

یہ کام بھی بچوں   نیکی کامیںہے ۔ جب سلام محض غریب بچوں کی طرف سے ہو اور کسی امید کی لو دل میں جلائے ہوئے ہو تو ایسی صورت 

 ہیں : افسانہ نگار اس حوالے سے لکھتےکی خودداری کے منافی ٹھہرتا ہے اور ان کی تذلیل کا باعث بنتا ہے ۔ 

 تی تو چندجاجب امیر بچے کاروں سے اترتے اور اتفاق سے ان کی نظر گیٹ کی طرف اٹھ ‘‘

 شرمیلے وہ جواب مل جاتا تو جری قسم کے غریب بچے فوراً سلام کرتے۔ادھر سے سلام کا

ہمیں بلے   ہے ۔ابدیکھا ہمیں سلام کا جواب ملا‘‘اور بزدل بچوں کو فخر سے دیکھتے اور کہتے 

ے آدمیوں سورٔو بڑ۔اور گیندیں اور پرانے بوٹ ملیں گے انعام میں اور تم بیٹھے دیکھا کرنا 

  (13)’’کو جھک کر سلام کرنا چاہیے ، ثواب ملتاہے۔

بتاتا ہے کہ سلام کا جواب باقاعدگی سے نہیں ملا کرتا تھا اور پرانے بوٹ اور گیندیں اور بلے ملنے میں محض اتفاق اور   یہ حوالہ 

صل کرنے کے لیے م کا فخر حاقسمت کا عمل دخل تھا۔ ان کے بڑوں کا بھی یہ حال تھا کہ چند لوگ عالی جناب ڈپٹی کمشنر صاحب کو سلا

نسانی اجس کے نتیجے میں  اوار ہیںپیدلے مجبوری اور غربت کی پیدا کردہ ہیں اور فقیرانہ اور غلامانہ ذہنیت کی آتے ۔اخلاقیات کے یہ حوا

 کا نشانہ ن معیارات کو تنقیدقیات کے ااقدار کا جنازہ اٹھتا ہے ۔احمد ندیم قاسمی نے بین السطور اخلا مساوات کے نتیجے میں پیدا ہونے والی

 بنایا ہے ۔

رے جب داری اور سڑک کے کنا ر سے انسانی تذلیل کا حوالہ افسانہ" چھلی "میں پایا جاتا ہے ۔ کہانی کی روشنی میںصنفی اعتبا

  باپ سے اس کی بیٹیوہ اس غریب اس کا باپ بیٹھتے ہیں تو روازنہ موٹرسائیکل پر سوار دو لڑکے ان کو تنگ کرنے کی کوشش کرتے ہیں اور

نصاف ا کے اندر موجود ملک ان کو یہ کافی ہتک آمیز ہوتا ہے ۔غریب باپ ان کو سبق سکھانا چاہتے ہیں لیکنکی قیمت پوچھتے ہیں ۔ ان کا رو

انوں کا حقارت نوجو کا کیا ہوگا۔اکیلی بیٹی کے نظام کا پتہ ہے ۔یہی وجہ ہے کہ وہ اس خوف سے کچھ زیادہ نہیں کہتا کہ اگر وہ پکڑا گیا تو اس کی

 اری کی تذلیل  کی نشاندہی کرتے ہیں۔ آمیز اور جنسی ہراسانی د

 "میرا دیس "قاسمی صاحب نے اپنے افسانوں میں انسان کی انسانیت کو بنیادی قدر کے طورپردیکھنے کی کوشش کی ہے ۔افسانہ 

ور ا دی استحصالقتصااجسمانی اور  میں کہانی کا مرکزی کردار جو ایک غریب مزارع کی بیٹی ہے اپنے ساتھ ہونے والے جذباتی ، احساساتی ،

ار کی بیٹی کے ئے بھی زمیندہوکو دیکھتی ہے ۔اسے پتہ ہے کہ ہم سب انسان ہیں لیکن اسے یہ بھی معلوم ہے کہ وہ انسان ہوتے  تذلیل 

نے والے جاف سے کیے طرمقابلے میں کمتر ہے ۔اس لیے کہ وہ مالکن ہے اور وہ ایک غریب مزارع کی بیٹی ہے ۔وہ مولوی صاحب کی 

د وہ یہ ئی ہونے کے باوجوبھا ۔بھائی ہیں بھی سوچتی ہے جس نے کہا ہے کہ تمام انسان برابر ہیں اور تمام انسان آپس میں بھائی بھائی وعظ پر

ار کو گھرکنے کا باپ زمیند محسوس کرتی ہے کہ اس کے باپ اور زمیندار میں فرق ہے ۔زمیندار اس کے باپ کو گھر ک سکتا ہے لیکن اس

 کرسکتا ۔  کی ہمت نہیں

اور زمیندار کی بیٹی اسے   پر ا سکے در پر حاضری دیتا ہے اس کا باپ زمیندار کے لیے جنگل سے لکڑیاں لاتا ہے اس کے حکم 

صل نہیں ۔اسے  وہ اسے حاہےپنگھٹ سے گاگر بھرنے کے لیے بھیجتی ہے اس لیے کہ اسے نہا نا ہے ۔جو عزت زمیندار کی بیٹی کو حاصل 

 وہ کرنی ہے اس لیے کہ پر نچھاور چارہ بھی لانا ہے ۔والدین  کی خدمت بھی کرنی ہے ۔اپنا جسم اور اپنی جوانی زمیندار مویشیوں کے لیے

ھہ زمین اس کے باپ کو کاشت کے لیے دے رکھی  ہے ۔اسے گاؤں کے چھوکروں کا

بگ سب
ب

 کرنا ہے اور  بھی سامناآقا ہے اور اس نے ایک 

 اور گادار پر بھی اٹھے ال اس کے کربھی ہے اگر کسی چھوکرے نے اس کے گاگر کو کنکر سے نشانہ بنایا تو سو گاگر کو صحیح سلامت واپس لانا

۔زمیندار اس سے   سنتی ہےاسے سبکی بھی برداشت کرنی پڑے گی ۔ وہ زمیندار کی زبان سے اپنے باپ کے لیے نازیبا قسم کے کلمات بھی

کہانی کا مزاج یہ بتاتا ہے کہ تمام انسان  یوں (1۴)ور گھاس کاٹنے کے لیے اس بوڑھے خچر کو بھیجا کر ۔ کہتا ہے کہ تم ذرا بن سنور کر آیا کر ا

  ں کے مارے لوگ بھیمین پر  ذلتوکہانی کی روشنی میں ز۔خدا نے بھی زمیندار اور عام مزارع میں فرق کو روا رکھا ہے ۔ برابر نہیں ہیں

 کے قاسمی صاحب نے نشاندہی کرکیاس قسم کی کیفیات اور مسائل انسان کوئی قدر نہیں کی جاتی ۔  سانس لینے پر مجبور ہیں جن کی بحیثیت

 غریبوں کے مسائل کو سامنے لانے اور احترام آدمیت کا حوالہ ابھارنے کی سعی کی ہے ۔

معاشرے میں  کیا کیا جائے کہانسان کے ہاتھوں انسان کی تذلیل ایک ایسا رویہ ہے جو انسانی اقدار کے خلاف ہے لیکن ا س کا  

کا ہمارے سماج میں تقسیم در تقسیم کا سلسلہ موجود ہے ۔ہندو ازم ، سکھ اور اسلام  کے علاوہ دیگر مذاہب بھی ہیں  جن یہ رویہ موجود ہے۔ 

۔افسانہ پرمیشر سنگھ   میں اس تفریق کوانسانی بنیادوں پر مٹانے  کی بات کی گئی ہے ۔ لیکن ہمارے وجود اس خطے میں موجود رہا ہے

معاشرے کا صرف یہی ایک المیہ نہیں ہے ۔اس کے علاوہ اور بھی تفریق و تقسیم کے قاعدے موجود ہیں ۔ ہندومت میں سماج کی طبقاتی 

 چار ذاتوں میں  منقسم کیا گیا ہے ۔اسلام کے پیروکاروں میں بھی مذہبی اعتبار سے تقسیم کا حوالہ موجود ہے ۔ جس کی رو سے معاشرے کو

 ہے تقسیم  در تقسیم کا حوالہ پایا جاتا ہے ۔اس میں ایک تو خالص مذہبی تقسیم و تفریق ہے جس کی روشنی میں مختلف فرقوں کا وجود موجود رہا

یک دوسرے سے نفرت حتی کہ خونی جھگڑوں پر بھی منتج ہوجاتے ہیں جس کی وجہ اور ان  کے آپس میں اختلافات مذہبی مناقشوں اور ا

سے معاشرے کا سکون غارت ہوتا ہے اور انسانیت کی بنیاد پر کسی انسان کو تولنے کی بجائے سابقوں اور لاحقوں کے ذریعے اس کی حیثیت 

ذات اور برادری  بھی ہے اور ان سے زیادہ خطرناک پیشوں کے اعتبار  علاوہ تقسیم و تفریق کا ایک اور حوالہکے  کا تعین کیا جاتا ہے ۔ا س 

 ، سے کسی کی سماجی پوزیشن کا تعین کرنا ہے ۔ نائی ، بڑھئی ، موچی ، میراثی  وغیرہ کی تقسیم نے بھی انسانوں کے درمیان فاصلے پیدا کرنے

ج میں رہن سہن کو خوشگوار بنانے میں دشواریاں پیدا کی  ہیں ۔افسانہ خالص انسانی بنیادوں پر اقدار کا تعین کرنے اور اس کی روشنی میں سما

 تو موچی میں بھی ایسے ہی رویوں کو بنیاد بنانے کی کوشش کی  ہے۔ مصنف نے اپنے کردار بابا اللہ بخش کی زبانی کہا ہے کہ نادر اگر موچی ہے

اسی طرح نادر کی ماں اپنے بیٹے کو (15)یہ کہو کہ اب جوتا  چاٹو بھی۔ کیا ہوا ۔یہ بڑی چھوٹی بات ہے کہ تمہیں جوتا گانٹھ کر دے اس سے

دیتا سمجھاتی ہے کہ اسے رونا نہیں چاہیے اس لیے کہ اس سے آنکھوں کی بینائی جاتی ہے ۔اور موچی کی بینائی نہ رہے تو کوئی بھیک بھی نہیں 

اس کہانی میں راجہ کی زبانی یہ کہا گیا ہےکہ نئے تھانیدارکو  (1۶)رہا ہے ۔۔لوگ کہتے ہیں کہ اندھا نہیں ہے بلکہ اندھا بننے کی کرتب دکھا 

ٹھی اس بات کا خیال رکھنا چاہیے کہ ملزم یا قاتل خاندانی ہے یا کمین ہے ۔نور دادا کے بقول نئے تھانیدار کو چاہیےکہ وہ ہر کسی کو ایک لا

ان تمام حوالوں سے پتہ چلتا  (17) بات کپتان کے کان میں ڈال دوں گا۔سے نہ ہانکا پھرے ۔ جس کے جواب میں راجہ کہتا ہے کہ میں یہ

کہ ہر ہے کہ قانون کی بنیاد انسانی بنیادوں پر نہیں ہے جس کی رو سے سب برابر ہوں بلکہ نوردادا اور راجہ شیرخان جیسے لوگ یہ سمجھتے  ہیں 

نادر کا مذاق اڑاتا ہے بلکہ اس کا جذباتی اور معاشی استحصال بھی کرتا  ایک قتل کو یوں ننگا نہیں کرنا چاہے ۔راجہ شیرخان نہ صرف موچی

ہے جو مقام انسانیت سے گری ہوئی باتیں ہیں ۔ ان تمام باتوں سے  یہ حقیقت سامنے آتی ہے کہ معاشرےمیں قانون ، اقدار اور 

ص طبقہ اپنے عمل کی بجائے محض خاندانی ہونے مقررات کی انسانی بنیاد وں پر تشکیل نو ضروری ہے اس کے بغیر معاشرے کا ایک مخصو

ایسے کی بنیاد پر فوائد بٹورے گا۔ نادر جیسا غریب موچی اپنا استحصال اپنی آنکھوں سے دیکھے گا لیکن کوئی اس کا پوچھے گا تک بھی نہیں ۔ 

رہے گا اور ان کا استحصال ہوتا رہے گا جس غریب طبقات اور پیشوں سے تعلق رکھنے والے ہنرمندوں کی سر عام بے عزتی کا سلسلہ جاری 

راجہ شیر خان کے پیروں کی زیب و زینت محض  کی وجہ سے وہ اپنی بنیادی آرزوؤں کو عملی جامہ پہنانے کی بجائے قیمتی جوتے تیار کرکے 

 بڑھاتے رہیں گے  ۔

 حوالہ جات

 ۲۰۰:صء،۲۰۰۲کیشنل بک ہاؤس علی گڑھ ، انڈیا،ردو میں ترقی پسند ادبی تحریک ، ایجوخلیل الرحمٰن اعظمی ، اُ   ۔1

 17۶ء،1981ردو مجلس دہلی ، ردو افسانہ ،اُ محمد صادق ، ڈاکٹر ، ترقی پسند تحریک اور اُ   ۔۲

 ۲17ء،ص:197۶ردو افسانہ ،مشمولہ ، ندیم نامہ ، ملتان ، اسلو ب احمد انصاری ، احمد ندیم قاسمی اور اُ  ۔ 3

 ۲۰1:صء،19۶8 انڈیا، دہلی، ، قاضی حوض ، پبلیکیشنز خرام ادارہ ، توازن و تلاش ڈاکٹر، رئیس، قمر ۔ ۴

5 webster.com/dictionary/humiliate-https://www.merriam 

 15:صء،۲۰۰8لاہور ،،سنگ میل پبلی کیشنز ،مجموعہ احمد ندیم قاسمی احمد ندیم قاسمی ، جان ایمان کی خیر ، مشمولہ آنچل ،   ۔۶

 15:ص، ایضاً  ۔7

 138:، ص  احمد ندیم قاسمی ، افق، ایضاً  ۔8

با ، مشمولہ کپاس کا پھول ،  ۔9 سب
ب بب
بل ب
ھ

 

ت

لاہور  ،سنگ میل پبلی کیشنز مجموعہ احمد ندیم قاسمی ، احمد ندیم قاسمی ، لارنس آف 

 3۶۰۔ص،۲۰۰8، 

 31۶ :ص ندیم قاسمی ، کپاس کا پھول ، ایضاً۔احمد  ۔1۰

 ۴۴9:ص،کفارہ ، مشمولہ کوہ پیما ۔ایضاً          احمد ندیم قاسمی ،               ۔11

 ۴53:ص ایضاً۔  ۔1۲

 ۶53:ص ء،۲۰۰8،سنگ میل پبلی کیشنز لاہور ، ، مجموعہ احمد ندیم قاسمیاحمد ندیم قاسمی ، رئیس خانہ ، مشمولہ ، سناٹا  ۔13

 ۶87:ص ،ایضاًعہ احمد ندیم قاسمی ،احمد ندیم قاسمی ، میرا دیس، مشمولہ ، طلوع و غروب ، مجمو  ۔1۴

لاہور  ،سنگ میل پبلی کیشنزجلد اول ، ، مجموعہ احمد ندیم قاسمی ، احمد ندیم قاسمی ، موچی ، مشمولہ ، بازارِ حیات  ۔15

 ۲7۲:ص،ء۲۰۰8، 

 ۲75:ص ،ایضاً  ۔1۶

 ۲77:ص ،ایضاً  ۔17

